Ndaa Cati Sedda Nder Yimre Nde Moodibbo Raaji Yusbi Wi’eteende:
TERDE JULDE

Mido yetta Allah Ceniido hooti mi silmino,
Dow Annabiijo he Aalo’en he ko tikkina.

Nden non mi wadda nufaare am yusbango en,
Suura mo julde nganam mo anndaa fu nana.

Yonkiiji mayre yo sappo waddi misaalu on,
Bii Aadama hedanam mi limta mi yottina.

He nde woodi hoore he koyde yonki gete he ber,
Nde banndu he reedu he noppi kppi i’al nanaa,

Kadi hoore mayre yo harminaango fa yonki dum,
Alhamdu anniya bernde reedu rukuu’u na.

Sami Allah banndu i’al wi’aama yo Rabbanaa,
Non Suurawol dum noppi gidde sujuuda na.

Non koppi dum tahiya salaama yo koyde nden,
Wartirde mayre misaalu neddo nanoy fina.

He nde wosra ngam nakkiski ruknu nde dillata,
Kadi masliroynde tadjaande terde fa cakkinaa.

Aw maadu firooru boraandu bileeji non,
To nde woonoyaama nde haftoyo e nde fiirinaa.

To nde wo’inaaka nde ru’itaama a rusba ke,
Mobgal deweeji fu ndudditaa ina meerinaa.

Ngam kayre on woni hoore njumla ibaada fu,
To nde boocoyaaki nde wuddinaande ni sey wiifuu mbona.

